
KARTA DIDAKTIKOAKARTA DIDAKTIKOA



Jarduerak Titulua Helburua Baliabideak

Hasiera fasea

1. Jarduera
Zer dakigu

bertsolaritzaren
inguruan?

Bertsolaritzaren
inguruko

aurrezagutzak
aktibatzea
irakasleak

hasiko duen
elkarrizketa bat
oinarri hartuta.

Ordenagailua
Bozgoragailua

l. Eranskina:
Doinuen
zerrenda.

2. Jarduera
Bai, esan?

Bertsolariak.

Bertsolaritzaren
lanbidearen

inguruko
hausnarketa

hastea
bideopodkasta
oinarri hartuta.

Ordenagailua
Proiektorea

Bideopodkasta

Garapen fasea

3. Jarduera Koplak.
Koplen

ezaugarriak
identifikatzea.

ll. Eranskina:
Koplak.

lll. Eranskina:
Koplen

ezaugarriak.

4. Jarduera
Errimen

zerrenda osatu. 

Ikasgelako
errima bilduma

osatzea.

Arbela.
Arkatza,

boligrafoak…
Paper txuriak
lV. Eranskina:

Errimen bilduma.

Ekoizpen fasea

5. Jarduera
Koplak

sukaldatzen.

Ikasle bakoitzak
kopla bat
sortzea.

l. Eranskina:
Doinuen
zerrenda.

6. Jarduera Gu bertsolari!

Bertso
emanaldia

prestatu eta
egitea. 

Emanaldia
egiteko espazioa.

LABURPENA

* Karta didaktiko hau proposamen bat da. Irakasle bakoitzak bere ikasgelara
zein ikasleen interesetara moldatzeko aukera du



MUINA
Helburuak

Orokorrak
Sekuentzia honen helburua da irakasleak bideratutako elkarrizketa
batetik ikasleen interesgune den gai bat ardatz hartuta ikasleen arteko
elkarrekintza eta ekiten jardutea ahalbidetuz, beraien gaitasunak ahalik
eta gehien garatzea. Horretarako bertsolaritza aitzakitzat hartuta,
bertsolaritza mundua ezagutu, bertso bilduma egin eta ikasle guztien
artean bertso txapelketa bat prestatuko dugu. 

Espezifikoak
Bertsolaritzaren ezaugarriak ezagutzea.
Kopla, oina eta neurria zer den ezagutzea.
Hizkuntzaren erabilpena lantzea.
Egoera desberdinen aurrean sortzen diren emozioak lantzea esparru
ezberdinetan.
Bertso txapelketa prestatzea.
Ardurak betetzea.
Helburuak lortzeko taldean lan egitea. 

Azken xedea edo ekoizpena
Azken xedea izango da gela guztiaren artean ikastetxeko beste
kideentzako bertso txapelketa bat prestatzea eta sortutako bertsoak
abestea. 

Ikasle taldea
Bigarren ziklorako pentsatuta dagoen karta didaktikoa da, printzipioz. Hala
ere, karta didaktikoaren amaieran gainontzeko zikloetara egokitzeko
proposamenak biltzen dira.



KARTA DIDAKTIKOA

1. jarduera→  Zer dakigu bertsolaritzaren inguruan?
Helburua: Bertsolaritzaren inguruko aurrezagutzak aktibatzea irakasleak
hasiko duen elkarrizketa bat oinarri hartuta. 

Gelara sartuko gara eta bertsolaritzan erabiltzen den doinu bat jarriko
dugu. Asanbladan eserita, entzundaoaren inguruko elkarrizketa bat hasiko
dugu. Hona hemen elkarrizketa hasteko galdera gidari batzuk: Zer da
entzun duzuena? Ezaguna egiten ahal zaizue? Zertarako erabiltzen da
doinu hau? Nork erabiltzen du?...

Irakaslearentzat oharra: 
Jarduera hau aurrezagutzak pizteko besterik ez da. Informazio asko ez dute
izango, eta gure ardura izango da elkarrizketa bideratzea pistak emanaz.
Hala ere, interesgarria da ezjakintasun hori ere balioan jartzea eta horren
inguruan hausnartzea. Ezjakintasun hori gehiago jakiteko irrika pizteko
erabiliko dugu.

Bestade, eranskinetan aurkituko duzue doinu batzuk biltzen dituen
zerrenda. 

Lehenengo fasea



2. jarduera → “Bai, esan? Bertsolaritza”
Helburua: Bertsolaritza lanbidearen inguruko hausnarketa hastea
bideopodkasta oinarri hartuta.

Bai, esan? Bideopodkasta ikusiko dugu. Lehenengo jardueran
landutakoarekin eta bideopodkastean jasotako informazioarekin lanbidean
gehiago murgilduko gara. Jasotako informazioan ikasleei interesa piztu
dien gaiak oinarri hartuta ikasleak hausnarketara bideratuko ditugu eta
lanbidearen inguruko ondorioak ateratzera bultzatuko ditugu.

Irakaslearentzako oharra: 
Elkarrizketa horretan irakasleak hainbat input eman beharko ditu helburu
komun batzuetara iristeko. Atera behar diren ondorioetako batzuk hauek
dira: 

Bertsolaria. Bertsolaria hizkuntzaren maitale sutsua izan behar da,
hizkuntzarekin jolasteko grina izan behar du eta behatzailea izan behar da.
Bertsolariak ikusten duen horrekin ere jolasten jakin beharko luke. 

Ezer ez da ematen duena. Bertsolariek errima zerrendak dituzte, eta hauek
aberastea garrantzitsua da. Bertsotan aritzean errimak azkar pentsatzeko gai
dira aurretik errima zerrenda eginda eta osatua dutelako. Askotan pentsatzen
dugu bat-batean eta une horretan asmatzen dituztela errimak baina lana
aurretik eginda egoten da, errima zerrenda hori osatzean eta idatzitakoa
barneratzean. 

Bidea. Batzuetan helburu jakinik gabe abiatu beharreko bideekin egingo dugu
topo. Bidean zehar sortuko dira aukerak, bideak emango dizkigu ezagutzak,
baliabideak eta bideak erakutsiko digu zer dugun gustuko eta zer ez. Hala ere,
aukerak sortzeko praktikatu beharra dago. Adibidez, bertsolari bati bideak
sortuko dizkio aukerak baina lagun artean, parrandan… asko abestu beharko
du. 



KARTA DIDAKTIKOA

3. jarduera→ Koplak
Helburua: Koplen ezaugarriak identifikatzea.

Irakasleak hainbat kopla banatuko ditu eta ikasleek, taldeka, kopletan
errepikatzen diren ezaugarriak identifikatu beharko dituzte. 

Irakaslearentzako oharra
Eranskinetan aurkituko duzue jarduera hau egiteko kopla proposamenak.
Kopla hauek Bertso Ikasgela webgunetik hartuak dira, webgunea saltseatu
eta ikasleen intereseko koplak aukeratzea proposatzen da. Bestalde,
ezaugarrien zerrenda ere eranskietan aurkituko duzue.

Garapen fasea

4. jarduera→ Errima bilduma
Helburua: Bertsoak egiteko baliagarriak izango diren ikasgelako errimen
bilduma osatzea. 

Lehenik, irakasleak errima ezberdinak dituzten hainbat hitz idatziko ditu
arbelean eta ikasleek, taldeka, hitz bakoitzarekin errimatzen dituzten hitz
zerrenda egingo dute. Ondoren, talde handira ekarriko dugu talde
bakoitzaren zerrenda, horrela, ikasgelako errima bilduma sortuz.

Irakaslearentzako oharra
Eranskinetan aurkituko duzue Bertso Ikasgela deituriko webgunean
aurkitu dezakezuen azalpen zein ariketak.



KARTA DIDAKTIKOA

5. jarduera → Koplak sukaldatzen
Helburua:  Aurreko jardueran landutako ezaugarriak aintzat hartuta ikasle
bakoitzak norbere kopla sortzea (taldeka ere egin daiteke).

Jarduera honetan aurreko jardueretan landutakoa praktikan jarriko dugu.
Horretarako, aurretik zerrendatutako ezaugarriak aintzat hartuta ikasleek
beraien kopla propioak sortuko dituzte. Horretarako, ikasleekin gai bat
adostu beharko da. Bestalde, irakasleak hainbat doinu proposatuko ditu. 

Irakaslearentzako oharra
Eranskinetan aurkituko duzue doinu posibleen zerrenda. 

Ekoizpen fasea

6. jarduera → Gure bertsolari!
Helburua:  Sortutako koplak plazaratzeko espazioa muntatu eta ikusleak
jasotzeko prest uztea izango da.

Jarduera honetan denok batera emango diote emanaldiari forma. Ahulkiak
jarriko dituzte, eszenatoki bat irudikatuko dute… finean, gela txapelketa
gune bihurtuko dute. Bitartean emanaldiaren eguna ere finkatuko dute.
Kasu honetan beste eskolako kide batzuei gonbidapena luzatzea
proposatzen da, gonbidatu nahi diren taldeen geletara bisita eginez. 

Koplak plazaratzeko egunean ikasleek harrera egingo diete etortzen diren
guztiei eta behin dena hasteko moduan dagoenean, txandaka, ikasleak
euren koplak abesten hasiko dira. 



Karta didaktikoa beste maila batzuetara egokitzeko
proposamena

Karta didaktiko hau bigarren ziklorako prestatuta dagoen arren, beste
zikloetara egokitzeko aukera dago. Ziklo baxuagoetarako irakasleak
emango duen laguntza eta ikasleei emango dizkieten baliabideak
handiagoak izango dira. Adibidez, 6.jarduera egiteko irakasleak abesti
baten letra banatuko dizkiete ikasleei. Kantu horretako letra desordenatuta
egongo da eta ikasleek taldeka abestiko hitzak ordenatu beharko dituzte
abestira erreala lortzeko. Ziklo altuagoetan berriz, sortutako abestia
ikasgelara mugatu beharrean, guraso edo eskolako gainontzeko ikasle zein
irakasleentzako kontzertu bat antolatzera bideratu daiteke saioa.
Kontzertuan sortutako abestia abesteaz gain, ikasleen gustuko abestiak
bersionatu daitezke.



KARTA DIDAKTIKOA
Eranskinak
I. Doinuen zerrenda

Hurrengo orrialdean aurkituko dituzu hainbat doinu:
https://bdb.bertsozale.eus/web/bilaketa/index

https://bdb.bertsozale.eus/web/bilaketa/index


KARTA DIDAKTIKOA
Eranskinak
II. Koplak

Hurrengo orrialdean aurkituko dituzu hainbat doinu:
https://bertsoikasgela.eus/baliabideak/897/ 

https://bertsoikasgela.eus/baliabideak/897/


KARTA DIDAKTIKOA
Eranskinak
III. Koplen ezaugarriak



KARTA DIDAKTIKOA
Eranskinak
IV. Errimen bilduma

Hurrengo baliabidean aurkituko duzu oinen inguruko azalpenak eta ariketa
posibleak: https://bertsoikasgela.eus/media//pdf/Zozoak_beleari_66-
67_Gw6eWtD.pdf 

https://bertsoikasgela.eus/media//pdf/Zozoak_beleari_66-67_Gw6eWtD.pdf
https://bertsoikasgela.eus/media//pdf/Zozoak_beleari_66-67_Gw6eWtD.pdf



